
Hormatly Prezidentimiz Serdar Berdimuhamedowyň baştutanlygynda Garaşsyz, hemişelik
Bitarap Türkmenistanyň her bir güni beýik ösüşlere, şanly wakalara beslenýär.
Konstitusiýanyň kadalary, Türkmenistanyň kanunlary arkaly adam hukuklary goralýan hem-
de kepillendirilýän demokratik, hukuk we dünýewi döwlet bolan ýurdumyzda ösüşiň täze
tapgyrynda ägirt uly özgertmeler amala aşyrylýar.

Garaşsyzlyk bize ata-babalarymyzyň özbaşdak döwlet gurmak baradaky arzuwlaryny amala
aşyrmaga mümkinçilik berdi. Şu döwürde demokratik, hukuk, dünýewi döwletimiziň berk
binýady tutuldy. Halkymyzyň aňynda, medeni hem-de ruhy durmuşynda uly öwrülişikler
bolup, düýpgöter täze jemgyýetçilik gatnaşyklarynyň ulgamy kemala geldi. Döwlet
Garaşsyzlygymyz halkymyzyň öz gözbaşyny müňýyllyklardan alyp gaýdýan maddy we ruhy
gymmatlyklaryny, nesilden-nesle geçip gelýän ynsanperwer däplerini dikeltmäge
mümkinçilik berdi. Şu geçen ýyllarda ýurdumyzda azyk garaşsyzlygy we howpsuzlygy üpjün
edildi, kämil döwlet dolandyryş edaralary döredildi. Döwlet, jemgyýetçilik durmuşyna
demokratik ýörelgeler tapgyrma-tapgyr ornaşdyryldy.

Berkarar döwletiň täze eýýamynyň Galkynyşy döwründe mähriban Watanymyzda şöhratly
pederlerimiziň halk häkimiýetliligi baradaky milli däpleri döwrebap derejede dowam
etdirilýär. Arkadag Serdarly bagtyýar ýaşlar ýylynda türkmen halkynyň Milli Lideri
Gurbanguly Berdimuhamedowyň başlangyjy boýunça ýurdumyzda demokratik ýörelgelere
täzeden itergi berildi. Halk häkimiýetliliginiň ýokary wekilçilikli edarasynyň —
Türkmenistanyň Halk Maslahatynyň döredilmegi munuň aýdyň subutnamasydyr.
Ýurdumyzyň kanun çykaryjylyk ulgamynda amala aşyrylan konstitusion özgertmeleriň
netijesinde bir palataly parlamentiň döredilmegi adam hukuklarynyň we azatlyklarynyň
goraglylygynyň döwlet tarapyndan kepillendirilmegini, jemgyýetiň ähli ugurlarynda
demokratiýanyň, halk häkimiýetliliginiň ösdürilmeginiň üpjün edilmegi türkmen döwletiniň
ählitaraplaýyn ösüşlere tarap ynamly gadam urýandygyny alamatlandyrýar.

Häzirki döwürde Türkmenistan dünýäniň abraýly halkara guramalary, ilkinji nobatda,
Birleşen Milletler Guramasy we onuň ýöriteleşdirilen düzümleri bilen işjeň gatnaşyklary alyp
barýar. Bu günki gün Türkmenistan parahatsöýüjilikli, ynsanperwer ýörelgeleri öňe sürmek
bilen dünýä jemgyýetçiliginde mynasyp orunlaryň birini eýeleýär.

